
	1. Արտաքին գործերի նախարարություն
	10.05.2023թ.

	
	N1111/23926-23

	Հայաստանի Հանրապետության և Եվրոպական հանձնաժողովի միջև  «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագրով նախատեսվում է ԵՄ կողմից Հայաստանի Հանրապետությանը տրամադրել 2 մլն եվրոյի չափով ֆինանսական օժանդակություն՝ համաձայնագրով սահմանված ծրագրի իրականացման համար: 

Խաղաղ նպատակներով միջուկային էներգիայի օգտագործումը գերակայություն է ՀՀ կառավարության համար: Հայաստանի Հանրապետությունը հետամուտ է նշված ոլորտում շարունակական միջոցառումների իրականացմանը, որոնք ուղղված են, մասնավորապես, հայկական ատոմային էլեկտրակայանի շահագործման ապահովության և անվտանգության մակարդակի բարձրացմանը:

Վերոնշյալ ուղղություններով Հայաստանի Հանրապետությունը սերտորեն համագործակցում է Ատոմային էներգիայի միջազգային գործակալության (ԱԷՄԳ), միջազգային այլ կառույցների և գործընկեր պետությունների հետ:

Ծրագրի իրագործումը դրական ազդեցություն կարող է ունենալ ՀԱԷԿ ապահովության վերաբերյալ ԵՄ գնահատականների փոփոխության համար:

Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Եվրոպական հանձնաժողովի միջև  «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագրի  ստորագրումը։ 

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	2. Արդարադատության նախարարություն
	05.05.2023թ.

	
	N/14.2/22193-2023

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում ենք, որ Նախագծի 3-րդ հոդվածի 3.2 կետի «ա», «բ», «գ» ենթակետերով և 6-րդ հոդվածի 6.1 և 6.2 կետերով կարող է նախատեսվել անձնական տվյալների փոխանցում, ուստի անձնական տվյալներ պարունակելու դեպքում Նախագիծը ենթակա կլինի վավերացման, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում ևս Նախագիծը ենթակա կլինի վավերացման:  
	Ընդունվել է ի գիտություն. համաձայնագրի նախագծով անձնական տվյալների փոխանցում չի նախատեսվում:

	Ուշադրություն ենք հրավիրում Նախագծի 5-րդ հոդվածի 5.1-ին մասին, որով սահմանվում է, որ Գործընկերը Գործողության շրջանակներում ստորագրված կիրարկող պայմանագրերի և համաձայնագրերի նկատմամբ կիրառում է հարկային ու մաքսային առավել բարենպաստ ռեժիմներ, որոնք կիրառվում են այն պետությունների կամ զարգացման միջազգային կազմակերպությունների նկատմամբ, որոնց հետ այդ երկիրն ունի հարաբերություններ։ 

Նշված դրույթը խնդրահարույց է իրավական որոշակիության տեսանկյունից, մասնավորապես՝ պարզ չէ, թե ինչպե՞ս պետք է մեկնաբանել հարկային ու մաքսային առավել բարենպաստ ռեժիմներ հասկացությունը:
	Ընդունվել է ի գիտություն:

	Առաջարկվում է Նախագծի 8-րդ հոդվածը շարադրել՝ հետևյալ խմբագրությամբ.

«8.1
Սույն Ֆինանսավորման համաձայնագրի ցանկացած փոփոխություն կատարվում է գրավոր (այդ թվում՝ նամակներ փոխանակելու միջոցով), որոնք կազմում են  դրա անբաժանելի մասը, ձևակերպվում են առանձին արձանագրություններով և ուժի մեջ մտնում՝ 13-րդ հոդվածի համաձայն:»:
	Չի ընդունվել: 13-րդ հոդվածը վերաբերում է միայն սույն Նախագծին: Առկա խմբագրությունը ԵՄ համաձայնագրերի տիպային խմբագրություն է:

	3. Ֆինանսների նախարարություն
	12.06.2023թ.

	
	N01/5-2/11836-2023 

	Հայաստանի Հանրապետության և Եվրոպական հանձնաժողովի միջև «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն։
	Ընդունվել է ի գիտություն:

	4. ՀՀ ՏԿԵՆ պետական գույքի կառավարման կոմիտե
	04.05.2023թ.

	
	NԳՍ//12923-2023

	Հայաստանի Հանրապետության և Եվրոպական հանձնաժողովի միջև «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ ի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ միջուկային անվտանգության  կարգավորման  կոմիտե
	03.05.2023թ.

	
	01/03/592-2023

	ՀՀ միջուկային անվտանգության կարգավորման կոմիտեն իր լիազորությունների շրջանակում, Հայաստանի Հանրապետության և Եվրոպական հանձնաժողովի միջև նախատեսվող «Ֆուկուշիմայի դեպքից հետո իրականացված սթրես-թեստերից քաղած դասերի իրականացում» ֆինանսավորման համաձայնագրի վերաբերյալ դիտողություններ և առաջարկություններ չունի։

Միևնույն ժամանակ նպատակահարմար ենք գտնում, համաձայնագրի հայերեն թարգմանության Հավելված 1-ի վերջին երկու պարբերությունները շարադրել հետևյալ կերպ՝ «Հատուկ նպատակն է լուծել սթրես-թեստի մեկ կոնկրետ խնդիր՝ ապահովելով սեյսմիկ եւ շրջակա միջավայրի առումով որակավորված սարքավորումներ՝ նախատեսված Մեծամորի ատոմակայանի վերջնական ջերմատարի կորստի դեպքում այլընտրանքային աղբյուրներից ջրամատակարարման ապահովման համար։

Համակարգը կարեւոր է եւ համարվում է սթրես-թեստերից ստացված առաջնահերթ առաջարկություն՝ ունենալով միջուկային անվտանգության վրա հնարավոր զգալի ազդեցություն»։
	Ընդունվել է, կատարվել են համապատասխան խմբագրումներ:


